
ஶ்ரீராதி⁴காஷ்டகம்

ஶ்ரீக்ரு’ஷ்ணதா³ஸகவிராஜவிரசிதம் ।
குங்குமாக்தகாஞ்சநாப்³ஜ க³ர்வஹாரி கௌ³ரபா⁴
பீதநாஞ்சிதாப்³ஜக³ந்த⁴கீர்திநிந்த³ஸௌரபா⁴ ।
வல்லவேஶஸூநு ஸர்வவாஞ்சி²தார்த²ஸாதி⁴கா
மஹ்யமாத்மபாத³பத்³மதா³ஸ்யதா³ऽஸ்து ராதி⁴கா ॥ 1॥
கௌரவிந்த³காந்தநிந்த³சித்ரபத்ரஶாடிகா
க்ரு’ஷ்ணமத்தப்⁴ரு’ங்க³கேலி பு²ல்லபுஷ்பவாடிகா ।
க்ரு’ஷ்ணநித்யஸங்க³மார்த²பத்³மப³ந்து⁴ராதி⁴கா
மஹ்யமாத்மபாத³பத்³மதா³ஸ்யதா³ऽஸ்து ராதி⁴கா ॥ 2॥
ஸௌகுமார்யஸ்ரு’ஷ்டபல்லவாலிகீர்திநிக்³ரஹா
சந்த்³ரசந்த³நோத்பலேந்து³ஸேவ்யஶீதவிக்³ரஹா ।
ஸ்வாபி⁴மர்ஶவல்லவீஶகாமதாபபா³தி⁴கா
மஹ்யமாத்மபாத³பத்³மதா³ஸ்யதா³ऽஸ்து ராதி⁴கா ॥ 3॥
விஶ்வவந்த்³யயௌவதாபி⁴வந்த³தாபி யா ரமா
ரூபநவ்யயௌவநாதி³ஸம்பதா³ ந யத்ஸமா ।
ஶீலஹார்த³லீலயா ச ஸா யதோऽஸ்தி நாதி⁴கா
மஹ்யமாத்மபாத³பத்³மதா³ஸ்யதா³ஸ்து ராதி⁴கா ॥ 4॥
ராஸலாஸ்யகீ³தநர்மஸத்கலாலிபண்டி³தா
ப்ரேமரம்யரூபவேஶஸத்³கு³ணாலிமண்டி³தா ।
விஶ்வநவ்யகோ³பயோஷிதா³லிதோऽபி யாऽதி⁴கா
மஹ்யமாத்மபாத³பத்³மதா³ஸ்யதா³ऽஸ்து ராதி⁴கா ॥ 5॥
நித்யநவ்யரூபகேலிக்ரு’ஷ்ணபா⁴வஸம்பதா³
க்ரு’ஷ்ணராக³ப³ந்த⁴கோ³பயௌவதேஷு கம்பதா³ ।
க்ரு’ஷ்ணரூபவேஶகேலிலக்³நஸத்ஸமாதி⁴கா
மஹ்யமாத்மபாத³பத்³மதா³ஸ்யதா³ऽஸ்து ராதி⁴கா ॥ 6॥

ஸ்வேத³கம்பகண்டகாஶ்ருக³த்³க³தா³தி³ஸஞ்சிதா
மர்ஷஹர்ஷவாமதாதி³ பா⁴வபூ⁴ஷணாஞ்சிதா ।
க்ரு’ஷ்ணநேத்ரதோஷிரத்நமண்ட³நாலிதா³தி⁴கா
மஹ்யமாத்மபாத³பத்³மதா³ஸ்யதா³ऽஸ்து ராதி⁴கா ॥ 7॥
யா க்ஷணார்த⁴க்ரு’ஷ்ணவிப்ரயோக³ஸந்ததோதி³தா-
நேகதை³ந்யசாபலாதி³பா⁴வவ்ரு’ந்த³மோதி³தா ।
யத்நலப்³த⁴க்ரு’ஷ்ணஸங்க³நிர்க³தாகி²லாதி⁴கா
மஹ்யமாத்மபாத³பத்³மதா³ஸ்யதா³ऽஸ்து ராதி⁴கா ॥ 8॥
அஷ்டகேந யஸ்த்வநேந நௌதி க்ரு’ஷ்ணவல்லபா⁴ம்
த³ர்ஶநேऽபி ஶைலஜாதி³யோஷிதா³லிது³ர்லபா⁴ம் ।
க்ரு’ஷ்ணஸங்க³நந்த³தாத்மதா³ஸ்யஸீது⁴பா⁴ஜநம்
தம் கரோதி நந்த³தாலிஸஞ்சயாஶு ஸா ஜநம் ॥ 9॥
இதி ஶ்ரீக்ரு’ஷ்ணதா³ஸகவிராஜவிரசிதம் ஶ்ரீராதி⁴காஷ்டகம் ஸம்பூர்ணம் ।

